Atmospheric Sciences and Terrestrial Ecosystem Studies in Victoria Island

· Laisin# 04 021 21R-M
· Huuq: Kangiqhinahuarhugu aallannguqpalliania Ukiuqtaqtumi nunaum ikkiangani qiqumania 
· Humik Huurlu ilitturinahuritaat
Ukiuqtaqtuq mihigimatqiaqpiaq nunanit ahinit hilaum aallanguqtinianut. Imainmat, puplak aniajuq avatimut nunaum qiqumanianit aktuumajuungman aallanguqtiqnianut hilaum. Taimainmat, kangiqhianahurittugut avatimik, qiqumanianik nunaum qaanganiglu itquhiinnik qanurlu aallanguqtiqniarmangaat hivunirmi. 
Tatqiqhiutini: June 09 – September 08, 2022

Huli puvagluutiqarniq aanniarutiqaqtillugu, maniqqami hulitjutiqaqtugut 2022mi qajagipluta Covid19mik hiamitirinnaittumik. Avatimik ilittuqhaqtut haangalluaqtut tapkua uktuutit atuqtaujut aulatjutiqaqniinnik, mihigimatjutiinnik ihuakhiqattakhgillu himmauhiqattaqtuqhugillu nutaanigluunniit iliugaiplutik ilaugiplutik uktuutaujunik uktuutikhanik takujaqtuihimatilluta. Carbon dioxide puplak immaplu aulaniik avatimi nunamilu munaqtaujuq uktuutikkut pingahunik uktuqtumik (anurim qunmun anurhirnianik, hilaum uqqumanianik/niglaumanianik, atipkaumanianiglu) Avatilirijit Kanatami napaqutaanni (69°7'47.7"N, 105°3'35.3"W) 2012mit. Aallamiglu carbon dioxidemik uktuutikhamik nappaqquhiqtugut 2metresnik takijumik piiruminaqtumik 200 metresnik ungahiktumik Avatilirjit nappaqutaannit uktuqtukhamik carbon dioxide puplakmik immaplu itquhiinnik tahamani tahiralingmi 2022mi. Katittaujut uktuutinit, pingahunit uktuutinit (uktuqtunik carbon dioxidemik aniajumik), aulainnaqtinillu piksaliurutinit uktuqtunik nunaum iqqiangani imaqarninik uunarnianiglu tahamani uktuqviujumi. Qaritaujakkuurutit aturuminaqhingmata uvani munaqhijuminaqhijuq katitirijuminaqhiplunilu. Havaqatirihimmaarniaqtavut hamanirmiut inuit katitiriluta munarlugillu auyaungitqangat.

Uktuuttauq atilik Aethalometermik aulajuqaqtuq July 2013mit munaqtumik pauvalulingmik puplangmik anirjumik nunamit. Havaktaulgaqhuni ayuliraluarmat, Aethelometer ilijaungmiuq April 2022mi.  Katitiqtaujut September 2021mit August 2022mut, takuhiuriuq    29 ng/m3. 

Takuhiurut 1. Tatqiqhini September 2021mit August 2022mut takuhiuriuq pauvalulingmik puplangmik aniajuq Iqaluktuuttiami, Kanata. 
September 2018mit nunaum ikiangata unnarnia qanuq itingmangaat naunaijaqtauvaktuq. Uktuqhimaariami nunamit carbon dioxidemik nunaum unarnianiglu, himmauhirniaqhimjaqqut paatulia qinirlugillu qanurittakhaita carbon dioxidemik uktuutit nunaumlu unarnianik uktuutit 2023mi. 
Ilitturinahuariami qanuq paniumajuq maniqqaq inniarmangaat apivagnianut, nappaqhiugut talimanik avalunik 2017mi. Avalut apitjutivaktut ukiumi, qaujihaivikhallu ilijauplutik qanuraaluk apivakpangniarmangaat avaluni.  Qanuraaluk apivagiakhaita qaliriikniillu munaqtauvaktut nunaum ikianganik piksaliurutinik June 2022mi. Ahiit nunaum ikianga qanuraaluk itijumik mahagiakhaanik uktuqpakhutik. Uktuqhutalu Carbon dioxidemik nauvaktuniglu, nunalu hunamit nunanguhimajaakhaa, ukunani avaluqarnini Junemit Agustmut 2022mi. Uvvalu, takujaktuqhimajaqqut Hivitujumik Munaqhivik munaqtaujumik Kanataum Ukiuqtaqtuani Qaujihaivitkunit qanuq nunaum ikianga nitrogenmik puplaqariakhaa. 2023mi, uktuqhimmaarniaqtaqqut carbon dioxide qarniq nautjutillu nunamiavaluni aputiqaninit kangiqhianahuarlugu qanuq aput nunamut aktumaniqariakhaa.  

